
PRIKAZ REZIMA PRELAZA U ODRASLU DOB

Sazetak

Globalne drustvene promjene koje su zahvatile zemlje Evropske unije dovele su u
posljednjim decenijama 20. stoljeca do izraZenih potreba proucavanja fenomena
kao sto su biografija, Zivotni tok i reZimi prelaza. Diferencirane drustvene struk-
ture, institucionalni okviri, kulturalne vrijednosti i politicka djelovanja pruzaju
razlicite mehanizme regulacije prelaza u odraslu dob. U aktuelnoj literaturi (Pohl/
Walther, 2006) u tom kontekstu govori se o reZimima, a pod ovim pojmom se po-
drazumijevaju takve konstalacije, ukljucujuci obrazovanje, trziste rada, sistem
socijalnog osiguranja, pri cemu se problem prelaza ispoljava kao individualno ili
strukturalno obespravljivanje. Cilj rada jeste da predstavi razlicite reZime prelaza
u odraslu dob, s obzirom na to da njihova komparacija pruza uvid u strukturalnu
pozadinu Zivotnog toka.

Klju¢ne rijeci: biografija, Zivotni tok, individualizacija, mladi-odrasli, tranzicija

Uvod

Procesi modernizacije drustva u velikoj su mjeri ostavili trag i na
konstalaciju tzv. ,normalne” biografije i ,,normalnog“ zivotnog toka,
kakvog ga je opisao Kohli (1985). Standardizirani Zivotni tok, koji se
oslanja na ,,normalnu® biografiju podlozan je razli¢itim utjecajima:
ekspanzija u obrazovanju, izmijenjena slika Zene u drustvu, odlaganje
braka i radanja, nesigurno i fleksibilno trziste rada, nestabilan sistem
penzionog osiguranja itd., doveli su do pojave nepregledljivosti izmedu
pojedinih Zzivotnih faza. Individue su prinudene da razvijaju vlastite
strategije savladavanja i djelovanja u (medu)prelazima tako da se sve
ve¢i znacaj pridaje individualiziranim Zivotnim stilovima u kojima
pojedinci' bivaju istovremeno i akteri drustvenih promjena (Walther
i saradnici, 2011). Analiticki pogled na prelaze predstavlja jedan od

1 Misli se prvenstveno na kategoriju mladih-odraslih.

najznacajnijih pristupa orijentisanih na rekonstrukciju socijalnih bi-
ografija (Stauber i saradnici, 2007). Biografska perspektiva se usko
veze za institucionalne strukture zZivotnog toka: biografija pojedinca
se posmatra u korelaciji s preduslovima koje postavlja drustvo u vidu
formalnih i neformalnih normi, prava, podrske, resursa i obaveza.

Pojam Zivotnog toka i biografije

Jako se termini biografija i Zivotni tok ¢esto sinonimno koriste, potreb-
no ih je razlikovati. Zivotni tok ¢ine objektivni podaci koje je moguée
predstaviti hronoloski. To su karakteristi¢ni kulturno specifi¢ni doga-
daji, stadiji ili faze s kojima se covjek susrece od svog rodenja do smrti.
Koncept Zivotnog toka podrazumijeva ,,intitucionaliziran, dakle drus-
tveno utvrden redoslijed i razvoj socijalnih pripadnosti, pozicija, prava
i obaveza“ ¢ovijeka u drustvu (Schefold 1992, prema Boéhnisch, 2008:
38). Onrezultira iz interdependentnih odluka koje ¢ovjek donosi u toku
svog zivota, dok biografija nastaje iz refleksije o donesenim odlukama i
provedenim djelovanjima (vidi Meulemann, 1999: 305). Biografiju mo-
zemo shvatiti kao rezultat dozivotnog bidirekcionalnog procesa soci-
jalizacije prilikom kojeg stecena iskustva svjesno ili nesvjesno utjecu
na nasa djelovanja tj. postupke koje ¢inimo. Ona predstavlja ljudski
zivot ,,u jednom posebnom, licnom obliku; ona obuhvata znacenja mo-
tiva i uzroka pojedinih odluka i procjenu Zivotnog toka u dijelovima ili
podrucjima ili u cjelini (prema Hafo 1988, Nassehi 1994)“ (Meulemann,
1999: 306).> Koncept biografije naglasava internu perspektivu subjekta
putem koje se reflektiraju strukturalni uslovi, drustveni konteksti i ak-
tuelni diskursi. Iako predstavlja jedan li¢ni konstrukt, usko je vezana
za drustvena zbivanja koja je u odredenoj mjeri tvore. Dausien (1999:
238) smatra da je biografija ,,(...) jedan produkt drustvenih procesa kon-
strukcije, jedno Cinjenicno stanje modernih drustava, koje se u razlici-
tim kulturalnim i drustvenim kontekstima historijski diferencira®. Ona,
dakle, nije unaprijed data ilinearna, ona se konstruira u toku Zivota.

Institucionalizacija Zivotnog toka i biografije

I zivotni tok i biografija upucuju na Zivotnu dob covjeka, ukljucuju, da-
kle, dimenziju vremena. Zivotni tok predstavlja jedan regulacijski me-

2 Prema vlastitom prevodu.
3 Prema vlastitom prevodu.

hanizam koji u skladu s vremenskom dimenzijom pruza ,,sigurnosni®
okvir unutar kojeg se individue krecu i ostvaruju svoja subjektivna
ocekivanja. Kohli (1985) u tom kontekstu govori o institucionalizaciji
zZivotnih tokova kao produktu modernih drustava i ukazuje na triho-
tomiju Zivotnog toka koja ukljucuje djetinjstvo/mladost, odraslu dob i
starost. Svaka od ovih Zivotnih faza ukljucuje razli¢ite sadrzaje i veze
se za institucije koje pruzaju jedan strukturalni okvir (vidi tabelu 1).

Tabela 1: Trihotomija Zivotnog toka prema Kohli (1985 u Dommermuth 2008: 23)

Zivotna faza Sadrzaj Glavna institucija
Djetinjstvo/Mladost Pripremna faza Skola i strukovna izobrazba
Odrasla dob Aktivna faza Posao
Starost Faza mirovanja Mirovina

Prvu Zivotnu fazu prema Kohli (1985) ¢ini djetinjstvo i mladost u ko-
jem glavnu instituciju ¢ini obrazovni sistem. Utemeljenje javnog ob-
razovanja ¢ini osnov za institucionaliziranu diferencijaciju Zivotnog
toka. Istovremeno, obrazovni sistem predstavlja ,,mehanizam odredi-
vanja nejednakih Zivotnih Sansi“jer selektira osobe u skladu s njihovim
obrazovnim statusom (Stauber i Walther, 2007: 21). Njegov osnovni
zadatak jeste priprema pojedinca za trziste rada koje prema navedenoj
klasifikaciji predstavlja dominantnu poziciju u Zivotnom toku i osnov
individualizacije®. Tre¢u fazu ¢ini tzv. faza mirovanja, period kada su
individue oslonjene na ostvarene (materijalne) resurse stecene tokom
Zivota i sistem drzavnog (penzionog) osiguranja.

Institucionalizacija Zivotnog toka prema Kohli (1994: 220) obuhvata
tri centralna aspekta koji se odnose na: (1) kontinuitet u smislu jedne
pouzdane, kao i materijalno osigurane Zivotne faze, (2) sekvencioni-
ranje u smislu jednog uredenog (i hronoloski utvrdenog) sustinskog
Zivotnog toka i (3) biografizaciju u smislu jednog koda licnog razvoja
i emergencije. Podjela Zivotnog toka u Zivotne faze predstavlja jedan
vid ,,redukcije nesigurnosti i neizvjesnosti“ kako za drustvo, tako i za
pojedinca (Walther i Stauber, 2007: 20). Hronologizacija Zivota omo-
gucava planiranje, nudi jedan vremenski i institucionalizirani okvir
koji s jedne strane ¢ovjeku puza orijentaciju, dok s druge strane nje-
gove mogucnosti djelovanja ogranicava (vidi Kohli, 1985). Razlicite

4 Individualizacija prema Kohli (1994: 220) ne predstavlja raspad socijalnih struktura, ve¢ se
odnosi na njihovu transformaciju.

